
LÖG 
um tekjuskatt og eignarskatt. 

HANDHAFAR VALDS FORSETA Ístanns 

samkvæmt 8. gr. stjórnarskrárinnar, 

forsætisráðherra, forseti sameinaðs Alþingis og forseti hæstaréttar, 

gjöra kunnugt: Að vér samkv. 18. gr. laga nr. 41 14. apríl 1954 höfum látið fella 
meginmál þeirra, ásamt meginmáli eldri laga um breyt. á 1. nr. 6 9. jan. 1935, 
um tekjuskatt og eignarskatt, að því leyti sem þau eru enn í gildi, inn í lög 
nr. 6 9. jan. 1935, um tekjuskatt og eignarskatt, og gefum þau út svo breytt: 

I. KAFLI 

Um tekjuskatt. 

1. gr. 

Hver maður heimilisfastur hér á landi er skyldur til, með þeim takmörkunum, 
sem settar eru í lögum þessum, að greiða skatt í ríkissjóð af tekjum sínum. 

Nú dvelur maður erlendis um stundarsakir, en bregður eigi heimilisfangi sínu 
hér á landi, og skal hann þá gjalda skatt eins og hann dveldi að staðaldri í landinu. 

2. gr. 
Nú er maður eigi heimilisfastur hér á landi, en á hér fasteignir og hefur tekjur 

af þeim, eða af atvinnu, eða af sýslan, sem hér eða héðan er rekin, svo sem sjómenn 

á íslenzkum skipum, sem eigi greiða skatt í öðru ríki, og skal hann þá gjalda skatt 
af tekjum þessum og tilnefna fyrir hlutaðeigandi skattheimtumanni, hver greiði 
skattgjald hans, enda sé sá maður búsettur á skattsvæði skattheimtumanns. 

Sömuleiðis skal sá, er eigi hefur aðsetur hér á landi, en hefur laun, biðlaun 
eða styrk úr ríkissjóði, eða arð af hlutafé í innlendu hlutafélagi eða innborguðu 
stofnfé í öðrum atvinnufélögum eða fyrirtækjum, eða tekjur frá öðrum innlendum 
aðilum, gjalda skatt af þessum tekjum, og skal tekjuskattinum haldið eftir við 
greiðslu fjárins. 

Þeir menn, er starfa erlendis í þjónustu hins íslenzka ríkis, skulu undanþegnir 
tekjuskatti af þeim launum, er þeir fá fyrir slík störf. 

Ríkisstjórninni er heimilt að gera samninga við stjórnir annarra ríkja um 
gagnkvæmar ívilnanir á tekju- og eignarskatti þeirra erlendra og íslenzkra ríkis- 
borgara, sem eftir gildandi skattalöggjöf ríkjanna eiga að greiða skatt af sömu 
tekjum eða eignum bæði á Íslandi og í einhverju öðru ríki. 

. x 3. gr. 
Tekjuskatt greiða enn fremur: 

a. Hlutafélög, samlagshlutafélög og önnur félög með takmarkaðri ábyrgð, nema 
tekjuafgangi sé einungis varið til almennra þarfa. 

b. Gagnkvæm ábyrgðarfélös, kaupfélög, smjörbú, sláturfélög og önnur samvinnu- 
félög. 

c. Önnur félög, sjóðir og stofnanir, sem ekki eru sérstaklega undanþegin skatt- 
gjaldi, sbr. 4. gr., svo og dánarbú og þrotabú. 
Ef ekki eru fleiri en 3 félagar í verzlunarfélagi eða öðru atvinnufélagi með 

persónulegri ábyrgð, er skattur ekki lagður á félagið sjálft, heldur hvern einstakan 
félaga, ef ósk kemur fram um það frá félaginu, um leið og tekjur eru taldar fram, 
enda fylgi beiðninni þær skýrslur, sem með þarf til þess að ákveða skatt hvers ein- 
staks félaga. 

46 Slík félög og stofnanir, sem um ræðir í þessari grein og ekki eiga heimili hér á 
14. apríl landi, en hafa hér tekjur af eignum eða atvinnu, sams konar og um ræðir í 2. gr., 

skulu greiða skatt í ríkissjóð af tekjum þessum. 
Fjármálaráðherra setur nánari ákvæði um skattskyldu þeirra, sem erlendis eru 

búsettir. 
4. gr. 

Undanþágu frá öllum tekjuskatti hafa: Forseti Íslands, ríkissjóður, ríkisfyrir- 
tæki og ríkisstofnanir og aðrir þeir sjóðir, er standa undir umsjón ríkisstjórnar- 
innar, sveitarfélög og bæjarfélög og fyrirtæki, er þau reka, og sjóðir þeirra, íslenzkir 
kirkjusjóðir, sparisjóðir, sem engan arð greiða stofnendum sínum eða ábyrgðar- 
mönnum, og enn fremur sjóðir, félög og stofnanir, er ekki reka atvinnu eða veitt 
er skattfrelsi með sérstökum lögum. 

5. gr. 
Erlendir þjóðhöfðingjar, sendiherrar, sendiræðismenn og erlendir starfsmenn 

sendisveita annarra ríkja eru undanþegnir tekjuskatti, nema að því leyti, sem þeir 
njóta tekna frá innlendum aðilum, eiga hér fasteignir eða hafa tekjur af þeim, 
reka atvinnu eða eiga hlut í atvinnufyrirtæki hérlendis. 

6. gr. 
I. Skattgjald þeirra, sem um ræðir í Í. gr. og 2. gr., reiknast þannig: 

a. Skattgjald einstaklinga: 
Ef skattskyldar tekjur eru undir 1000 kr., greiðist enginn skattur. 

Af 1—2 þús. kr. greiðist 1%. 
Af  2— ;> þús. kr. greiðist 10 kr. af 2 þús. og 2% af afgangi 
— 59 — — — 0-— 5 34 — — 
— 920 — — — 90 — 9 — — 44 — — 
— 9030 — — — 0 0 — — 4 — 
— 30—40 — — — 0 —— 30 — —10%— — 
— 40-50 — —  — 0 — — 40 — —15%— — 
— 5060 — —  — 30 — - 50 — — 20%— — 
— 6070 — —  — 30 — 60 — —25%— — 
— 7100 — — — 0 70 — — 304 — — 
— 100-1380 — —  — 1730 — — 100 — —35%— — 
— 180 þús. og yfir —— 27730— — 1380 — — 40%— — 

b. Skattgjald hjóna: 
Ef skattskyldar tekjur eru undir 2 þús. kr., greiðist enginn skattur. 

Af 2—3 þús. kr. greiðist 1%. 
Af  8— 6 þús. kr. greiðist 10 kr. af 3 þús. og 2% af afgangi 
— 613 —— — MD — 6 — — 34 — — 
— 13-20 — —  — 13 — — 44 — — 
— 025 — — — 60 0 — 5%— — 
— 330 — — — 0 — 4 — 
— 80-385 — — — 1030 —7%— — 
— 85—45 — —  — 1460 — 85 — —10%— — 
— 45—50 — —  — 2460 —— 45 — —15%— — 
— 5060 — — — 0 — 50 — —20%— — 
— 6070 — —  — 0 — 60 — — 5%— — 
— 710 — — — 0 804 — — 
— 100—130 — — 1610 — — 100 — —35%— — 
— 130 þús. og yfir — 27210 — — 130 — — 40 %— —



II. 

Ti. 

Þeir, sem um ræðir í 2. gr., greiði þó aldrei lægri skatt en $% af skattskyld- 46 

um tekjum. 
Nú breytist kaupgjaldsvísitala til hækkunar eða lækkunar frá því, sem hún 

var að meðaltali árið 1953, og skal þá tekjutölum framangreindra skattstiga 
breytt í réttu hlutfalli við það. Brot, sem nemur minna en hálfu þúsundi, falli 
niður við útreikning tekjutalna, en stærra brot hækki í þúsund. Hundraðshluta- 
tölur (%) skattstiganna breytast ekki, þótt vísitala raskist. 

Þeir gjaldendur, sem greiða tekjuskatt samkvæmt ákvæðum a- og b-liða 
hér á undan, skulu ekki greiða stríðsgróðaskatt samkvæmt lögum nr. 21 20. 

maí 1942. 
Skattgjald þeirra, sem um ræðir í a- og c-liðum 3. gr. reiknast þannig: 

Ef hinn skattskyldi hluti teknanna er undir 1000 kr., greiðist af honum 1%. 

Af 1000— 2000 kr. greiðist 10 kr. af 1000 kr. og 2% af afgangi 
— 2000— 3000 — — 30 — — 2000 — — 8% — — 
—  3000— 4000 — — 60 — — 3000 — — 4% — — 
— 4000— 5000 — — 100 — — 4000 — — 5% — — 
—  5000— 6000 — — 150 — — 5000 — — 6% — — 
—  6000— 7000 — — 210 — — 6000 — — 7% — — 

—  7000— 8000 — — 280 — — 7000 — — 8% — — 
—  8000— 9000 — — 360 — —- 8000 — — 9% - — 
—  9000—10000 — — 450 — — 9000 — — 10% — —-- 
— 10000—12000 — — 550 — — 10000 — — 11l%% — — 

— 12000—14000 — — 780 — — 12000 — — 13 % — — 
— 14000—17000 — — 1040 — — 14000 — — 15% — — 
— 17000—-20000 — — 1490 — — 17000 — —17% — — 
— 20000—25000 — — 2000 — —  20000 — — 18% — — 
— 25000—30000 — — 2900 — — 25000 — — 19% — — 
— 30000—40000 — — 3850 — — 30000 — — 20 % — — 

— 40000—50000 — — 5850 — — 40000 — — 21% — — 
— 50000—60000 — — 7950 — — 50000 — — 22% — — 

Félög þau og stofnanir, sem um ræðir í a-lið og c-lið 3. gr., þar með talin 

erlend félög og stofnanir, greiði þó aldrei lægri skatt en 5% af skattskyldum 
tekjum. 
Af skattskyldum tekjum þeirra félaga, sem um ræðir í b-lið 3. gr. greiðist 
jafnan 8%. 

7. gr. 
Skattskyldar tekjur teljast, með þeim undantekningum og takmörkunum, er sið- 

ar greinir, alls konar arður, laun og gróði, er gjaldanda hlotnast af eign eða atvinnu 
eða einstökum verknaði eða atvikum, ef þetta verður metið til peningaverðs, svo sem: 

a. 

b. 

Tekjur af landbúnaði, sjávarútvegi, siglingum, verzlun, verksmiðjuiðnaði, 

handiðn, námurekstri og sérhverjum öðrum atvinnurekstri, enn fremur allar 
tekjur, sem telja má endurgjald fyrir starfsemi í þágu vísinda, lista og bók- 
mennta, eða fyrir hvers konar vinnu, greiða eða aðstoð. Til slíkra tekna telst 

fæði, húsnæði og önnur hlunnindi, sem látið er í té í kaupgjaldsskyni. 
Tekjur af embættum eða sýslunum, svo sem: Föst laun, aukatekjur, embættis- 
bústaður og önnur hlunnindi, landauragjald, jarðarafnot, endurgjald fyrir skrif- 
stofukostnað (sbr. 10. gr. c.); enn fremur eftirlaun, biðlaun, lifeyrir, gjafir og 
styrktarfé. Til skattskyldra gjafa telst m. a.: Gjafir eða hlunnindi, sem sýnilega 
eru gefin sem kaupauki, beinar gjafir Í peningum eða öðrum skattskyldum verð- 
mætum, sem nokkru verulegu nemur, þar með talin afhending slíkra eigna í 

hendur nákominna ættingja, nema um fyrirframgreiðslu upp Í arf sé að ræða, 
sbr. 9. gr. b. Komi endurgjald fyrir þessar eignir að einhverju leyti, skal meta 
til tekna mismuninn á því endurgjaldi og áætluðu matsverði hinnar gefnu eign- 
ar. Undanskildar skulu þó tækifærisgjafir, nema arðberandi eignir séu gefnar. 

„ Landskuld af leigujörðum og arður af alls konar ítökum og hlunnindum, leiga 
eftir hús, lóðir og skip, svo og áætlað afgjald af fasteignum og skipum, er 
eigandi notar sjálfur eða lætur öðrum í té til afnota án endurgjalds; enn fremur 
leiga af innstæðukúgildum á jörðum, sem eru í leiguábúð, og arður af bygg- 
ingarpeningi og öðru lausafé, sem á leigu er selt. 

. Vextir eða arður af skuldabréfum, hlutabréfum og öðrum innlendum eða út- 
lendum verðbréfum, svo og vextir af útistandandi skuldum og öðrum fjárkröf- 
um, þótt bréf sé eigi fyrir, af sparisjóðsinnlögum og sérhverri annarri arðber- 
andi innstæðu, þó ekki vextir af skattfrjálsri innstæðu, sbr. ákvæði laganna um 
skattfrelsi sparifjár. Til arðs af hlutabréfum telst, auk venjulegrar arðsútborg- 
unar, úthlutuð fríhlutabréf og sérhver önnur afhending verðmæta til hluthafa, 
er telja verður sem tekjur af hlutaeign þeirra í félaginu, enn fremur úthlutanir 
við félagsslit umfram upphaflegt hlutafjárframlag, þ. e. nafnverð hlutabréfanna, 
og skiptir ekki máli í því sambandi, fyrir hvaða verð þau hafa verið seld og 
keypt. Arð hlutafélags af eign í eigin hlutabréfum skal reikna á sama hátt og af 
bréfum einstakra hluthafa. 

Til arðs af verðbréfum (t. d. skuldabréfum og víxlum) teljast afföll af slík- 

um bréfum, og skulu afföllin talin til tekna með hlutfallslegri fjárhæð ár hvert 
eftir árafjölda afborgunartímans, ef afborgunartíminn er skemmri en 5 ár, en 
ef afborgunartíminn er 5 ár eða lengri, skulu afföllin talin til tekna með jöfn- 
um fjárhæðum í 5 ár. 

. Ágóði af sölu á fasteign eða lausafé, enda þótt salan falli ekki undir atvinnu- 
rekstur skattgreiðanda, ef ætla má, að hann hafi keypt eignina, eða öðlazt hana 
á annan hátt, í því skyni að selja hana aftur með ágóða eða hún hefur verið 
í eign hans skemur en ó ár, ef um fasteign er að ræða, en annars skemur en 
3 ár. Þó má draga frá þessum ágóða skaða, sem kynni að hafa orðið á sams kon- 
ar sölu á árinu. Ákvæði þessi taka ekki til þess, er skattþegn hefur eignazt hið 
selda við arftöku, nema um fyrirframgreiðslu upp í arf sé að ræða, en þá telst 
söluhagnaður, miðað við upphaflegt kostnaðarverð, til skattskyldra tekna, ef 
hið selda hefur verið í eign arfleifanda og erfingja skemur en 5 ár samanlagt, 
ef um fasteign er að ræða, en ella skemur en 3 ár. 

Nú selur skattþegna fasteign, sem hefur verið í eigu hans skemur en 5 ár, 
en kaupir aðra innan árs eða byggir hús, áður en tvö ár eru liðin frá söludegi, 
og skal sölugróði þá ekki skattskyldur, ef hin keypta fasteign eða hið nýreista 
hús er að fasteignamati jafnhátt eða hærra hinu selda, en ef það er lægra að 
mati, skal sölugróði skattskyldur hlutfallslega. Undanþága þessi nær þó ekki 
til neinnar sölu, þar sem telja má, að um atvinnurekstur sé að ræða eða að 

eignarinnar hafi verið aflað til að selja hana aftur með hagnaði. Ákvæði þessi 
raska ekki fyrirmælum laganna um skattgreiðslu, þegar eigin vinna, sem ekki 
hefur verið skattlögð, fæst greidd í söluverði íbúðar. 

Nú er eign önnur en fasteign og skip og flugvél, sem hefur verið í eigu 
skattgreiðanda í 3 ár eða lengur og fyrning hefur verið reiknuð af, seld hærra 
verði heldur en nemur óafskrifuðum hluta hennar, og skal þá það, sem umfram 

er, teljast skattskyldar tekjur, þó ekki hærri fjárhæð en nemur öllum veittum 
fyrningarafskriftum. Skiptast tekjur þessar við útreikninga skatts á jafnmörg 
ár aftur í tímann og afskriftirnar hafa farið fram á, þó ekki fleiri en 10 ár. 
Skatturinn greiðist í einu lagi. 

. Vinningur í veðmáli, happdrætti eða því um líku, nema skattfrjálst sé sam- 
kvæmt sérstökum lögum.

Tekjur skal að jafnaði telja til tekna á því ári, sem þær verða til, þ. e., þegar 46 
vegna þeirra hefur myndazt krafa á hendur einhverjum, nema um óvissar tekjur 14. april 
sé að ræða. 

8. gr. 
Til skattskyldra tekna félaga og stofnana, sem umræðir í 3. gr., teljast eigi 

aðeins þær tekjur, sem varið er til eignaaukningar, yfirfærslu til næsta árs, óvenju- 

legra fyrninga og safnað er í tryggingarsjóði, aðra en varasjóð, heldur og þær tekij- 
ur, sem varið er til þess að greiða hluthöfum og félagsmönnum arð eða vexti af 
innborguðu fé og til myndunar eða aukningar varasjóða, þó með þeim takmörkun- 
um, er síðar segir. 

Skattskyldar tekjur vátryggingarfélaga, sem starfa hér á landi, telst sá hluti 
heildarágóðans, sem svarar til hlutfallsins milli iðgjaldatekna félagsins hér á landi 
og iðgjaldateknanna af allri starfsemi þess. 

Fjármálaráðherra getur sett fyrirmæli um heimild innlendra vátryggingar- 
félaga til þess að draga frá tekjum sínum bað, er þau leggja til hliðar til þess að 
inna af hendi skyldur sínar gagnvart vátryggðum. 

Kaupfélög, pöntunarfélög og önnur samvinnufélög mega draga frá tekjum 
sínum það, sem þau greiða félagsmönnum í árslok eða færa þeim til séreignar í 
stofnsjóði, samkv. 1. nr. 86 27. júní 1921, í hlutfalli við vörukaup þeirra á árinu, og 
enn fremur vexti af stofnsjóði, og telst það eigi til skattskyldra tekna hjá félaginu. 
Á sama hátt mega slík félög, sem aðeins vinna úr eða selja afurðir félagsmanna, 
draga frá það, sem þau þannig úthluta félagsmönnum sínum í hlutfalli við fram- 
lög þeirra af afurðum. Upphæðir þær, sem þannig er úthlutað, teljast fram til skatts 
sem tekjur hinna einstöku félagsmanna. 

Ef kaupfélag selur einnig öðrum vörur en félagsmönnum sínum, er allur arð- 
urinn af slíkri sölu skattskyldar tekjur hjá félaginu. Geti félagið ekki gert grein 
fyrir viðskiptum við utanfélagssmenn, má telja allan hagnaðinn af starfsemi fé- 
lagsins skattskyldar tekjur. 

Félög þau og stofnanir, er um ræðir í 3. gr. a, mega draga frá tekjum sínum 5% 
af innborguðu hlutafé eða stofnfé. 

Ef nokkuð af ársarði þessara félaga er lagt í varasjóð, er sú upphæð undanþegin 
tekjuskatti og skal koma til frádráttar við ákvörðun skattskyldra tekna, þó eigi 
hærri fjárhæð en sem nemur %% — einum fimmta — af hreinum tekjum félags, 

áður en tekjuskattur, stríðsgróðaskattur og útsvar, sem greitt hefur verið á árinu, 
er dregið frá tekjunum. Hjá þeim af þessum félögum, sem hafa sjávarútveg sem aðal- 
atvinnurekstur, og félögum, sem samkvæmt lögum geta ekki úthlutað varasjóði 
sínum við félagsslit, sbr. t. d. 3. gr. 1. nr. 46 13. júní 1937, má þó draga frá tekjunum 
varasjóðstillag, sem nemur % — einum þriðja — af hreinum tekjum félags, áður 
en tekjuskattur, stríðsgróðaskattur, samvinnuskattur og útsvar, sem greitt hefur 

verið á árinu, er dregið frá tekjunum. 
Arðjöfnunarsjóði, eftirlaunasjóði og aðra sjóði, sem ekki eru beinlínis ætlaðir 

til að tryggja rekstur fyrirtækisins sjálfs, má ekki telja sem varasjóð. 
Ef nokkurri fjárhæð úr varasjóði, sem myndaður er eftir 1. jan. 1941, er síðar 

varið til úthlutunar til hluthafa, ráðstafað til einkaþarfa þeirra á beinan eða óbein- 
an hátt eða varið til annars en þess að mæta hreinum rekstrarhalla fyrirtækisins, 
skal telja þá fjárhæð að viðbættum 20% — tuttugu af hundraði — til skattskyldra 
tekna á því ári. Nú er einhverri fjárhæð úr varasjóði, sem myndaður var fyrir 1. 
janúar 1941, varið á þann hátt, er að framan greinir, og skal þá telja % þeirrar 
fjárhæðar til skattskyldra tekna félagsins á því ári. Það telst ráðstöfun á fé vara- 
sjóðs samkvæmt framansögðu, ef félag, sem nýtur eða notið hefur hlunninda vegna 
framlags í varasjóð, ver einhverju af eignum sínum með eftir greindum hætti: 

18

a. Veitir hluthöfum, stjórnendum félags eða öðrum lán í peningum eða öðrum 
verðmætum, sem ekki eru beinlínis viðkomandi rekstri félagsins. 

b. Veitir hluthöfum, stjórnendur félags eða öðrum nokkur fríðindi, beint eða 
óbeint, umfram arðsúthlutun og venjulegar eða eðlilegar launagreiðslur. 

c. Kaupir eign óeðlilega háu verði að dómi skattanefndar. Skal þá skattanefnd 
meta, hvert verð geti talizt hæfilegt. Mismun hins raunverulega kaupverðs og 
matsverðs skattanefndar telst ráðstafað úr varasjóði, og úthlutun arðs úr fé- 
laginu, ef keypt hefur verið af hluthafa. Undanskilin eru þó opinber verðbréf 
ríkis- og bæjarfélaga, þar með talin skuldabréf með ríkisábyrgð. 

Nú hefur félag, sem myndað hefur varasjóð, ráðstafað fé á einhvern þann hátt, 
sem greinir í a—c-liðum, og fellur það þá til skattgreiðslu samkv. ákvæðum næstu 
málsgreinar hér á undan, þó eigi hærri fjárhæð en nemur varasjóði í lok skattársins. 
Skal þá miða við þá lánsfjárupphæð, sem útistandandi er um áramót af lánum, er 
veitt voru á árinu, að viðbættu meðaltali þeirra lána, er veitt hafa verið og greidd á 

skattárinu samkv. a-lið, heildarupphæð veittra hlunninda á skattárinu samkv. b-lið, 
og mismun matsverðs og kaupverðs eigna samkv. c-lið. Þó ná ákvæði a—-b- og c-lið- 
ar ekki til þeirra upphæða, sem íslenzk útgerðarfélög áttu í varasjóði samkvæmt 
efnahagsreikningi 31. des. 1939, að því leyti, sem þau ganga lengra en takmarkanir 
um ráðslafanir á fé varasjóðs, sem giltu samkvæmt lögum nr. 6 9. jan. 1935 og lög- 

um nr. 39 12. febr. 1940. 
Nú rýrnar varasjóðseign félags, og skal þá telja, að sá hluti varasjóðs, sem til 

var Í. jan. 1941, eyðist á undan þeim sjóði, er síðar myndaðist, sbr. þó 61. gr. 
Nú hrökkva hreinar árstekjur félags að viðbættri þeirri hreinni eign, sem fé- 

lagið á umfram varasjóð og hlutafé, eigi fyrir skatt- og útsvarsgreiðslum og því 
varasjóðstillagi, sem undanþegið er skattgreiðslu samkv. lögum þessum, og er þá 
heimilt að taka þá fjárhæð, sem á vantar, úr varasjóði. 

9. gr. Til tekna telst ekki: Br 
a. Sá eignarauki, sem stafar af því, að fjármunir skattgreiðanda hækka í verði, 

— hins vegar kemur ekki heldur til frádráttar tekjum, þótt slíkir fjármunir 
lækki í verði, — ekki heldur tekjur, sem stafa af sölu á eignum skattgreið- 
anda (að meðtöldum verðbréfum), nema slík sala falli undir atvinnurekstur 

hlutaðeigandi skattgreiðanda, t. d. fasteignaverzlun, eða hún falli undir ákvæði 
í 7. gr. e. Þegar svo stendur á, telst verzlunarhagnaðurinn af sölunni til tekna, 
en draga má frá honum þann skaða, sem kynni að hafa orðið á sams konar 
sölu á árinu. 

b. Eignarauki, sem stafar af arftöku, fyrirframgreiðslu upp í arf, fallinn eða ó- 
fallinn, enda hafi erfðafjárskattur verið greiddur, af stofnun hjúskapar, útborg- 
un lifsábyrgðar, brunabóta, örorku eða þess háttar. 

c. Lántaka, eyðsla höfuðstóls eða eftirgjöf skulda, sem sannazt hefur um við 
gjaldþrot, nauðasamninga eða á annan fullnægjandi hátt, að eignir voru ekki 
til fyrir. Eftirgjöf skulda telst þó til tekna, ef uppgjöfin kemur fram sem kaup- 
auki, gjöf eða úthlutun arðs úr hlutafélagi. 

d. Endurgreiðsla, er skattgreiðandi fær, er hann verður að vera um stundarsakir 
fjarverandi heimili sínu vegna starfa í almenningsþarfir. 

e. Eignarauki, er stafar af aukavinnu, sem einstaklingar leggja fram utan reglu- 
legs vinnutíma við byggingu íbúða til eigin afnota. Þessi ívilnun fellur þó burt 
að því leyti, sem vinnan kann að fást endurgreidd með söluhagnaði af íbúð- 
inni samkv. e-lið 7. gr. Fjármálaráðherra setur um þetta nánari reglur.

1950. 
.„ Fæði sjómanns, er hann fær hjá atvinnurekanda. 

10. gr. 
Frá tekjum skal draga, áður en skattur er á þær lagður: 

. Rekstrarkostnað, þ. e. þau gjöld, sem á árinu ganga til að afla teknanna, tryggja 
þær og halda þeim við, þar á meðal vexti af skuldum, er stafa beinlínis af at- 

vinnu eða öflun tekna, svo og venjulega fyrningu, eða það, sem varið er til 
tryggingar og nauðsynlegs viðhalds á arðberandi eignum gjaldanda. Sömu 

reglu um fyrningu skal fylgja frá ári til árs. Nánari ákvæði um hvernig reikna 
skuli fyrningu eða viðhald skulu sett í reglugerð, sem fjármálaráðherra setur, og 
er þar heimilt að ákveða til frádráttar vegna fyrningar og viðhalds fasteigna 
vissa hlutfallstölu (prósentu) af fasteigna- eða brunabótaverði þeirra. Til 

rekstrarkostnaðar telst enn fremur launauppbót greidd starfsmönnum og verka- 

mönnum, hvort sem hún er goldin í reiðufé eða hlutabréfum. 
Með rekstrarkostnaði telst ekki það, sem gjaldandi hefur varið sér og 

skylduliði sínu til framfæris og notkunar, eigi heldur kaup handa honum sjálf- 

um, né neinum af skylduliði hans, nema sá telji tekjur sínar fram sér í lagi. 

Eigi má gjaldandi heldur telja til rekstrarkostnaðar vexti af fé, sem hann sjálf- 

ur hefur lagt í atvinnurekstur sinn, né félag eða stofnun vexti af hlutafé, stofn- 

fé eða tryggingarfé. Og ekki má færa til gjalda greiðslu fyrir einkaleyfi eða 

verzlunarleyfi. 
. Tap á útistandandi skuldum, enda stafi skuldin beinlínis af atvinnurekstri 

aðila og vitanlegt, að hún sé töpuð. — Það ár eitt kemur töpuð skuld til frá- 

dráttar, er vitanlegt þykir, að hún er töpuð. Nú greiðist skuld, er áður var 

talin töpuð að einhverju eða öllu leyti, og skal hið greidda þá talið til tekna 

það ár, er greiðsla átti sér stað. 

Tap, sem verður á atvinnurekstri félaga eða einstaklinga, má flytja á milli 

ára um tvenn áramót og draga frá skattskyldum tekjum, þar til það er að 

fullu greitt, enda hafi verið gerð fullnægjandi grein fyrir tapinu á framtali til 

tekju- og eignarskatts fyrir það ár, þegar tapið varð, og ekki sé úthlutað arði til 

hluthafa á því tímabili, fyrr en félagið hefur unnið upp tapið. Milli ára er þó 

ekki leyfilegt að fær tap, ef það, eða skuldir þær, sem mynduðust þess vegna, 

hefur verið eftir gefið fyrir ráðstafanir þess opinbera. 

. Frá embættistekjum skal draga þann kostnað, sem embættisreksturinn hefur 

haft í för með sér, svo sem skrifstofukostnað og lögmæltar kvaðir, er á embætt- 

um hvíla. 
Iögjöld af lífeyri, sem skattgreiðandi er skyldur lögum samkvæmt að tryggja 

sér eða maka sínum og börnum eftir sinn dag, svo og iðgjöld af hverri annarri 

lögboðinni persónutryggingu. Enn fremur skal draga frá tekjum þeirra skatt- 

greiðenda, sem eigi eru að lögum skyldir að tryggja sér eða maka sínum og 

börnum lífeyri, iðgjöld af slíkum lífeyri, sem sannanlega hafa verið greidd á 

árinu, allt að 10% af launum eða nettótekjum skattgreiðandans, þó ekki hærri 

upphæð en kr. 7000.00 á ári. Heimilt er þó fjármálaráðherra að leyfa hærri 

iðgjaldagreiðslur til frádráttar tekjum, ef sérstakar ástæður mæla með því. 

Greiði vinnuveitandi hluta af frádráttarhæfu iðgjaldi eða það allt, dregst það 

frá tekjum hans sem rekstrargjöld, en telst ekki til tekna hjá launþega, og 

minnkar þá réttur hans til frádráttar á iðgjaldi sem því nemur og hverfur að 

fullu, ef vinnuveitandi greiðir allt iðgjaldið. 

14. april

Ákvæði þessi gilda, þó að lifeyristrygging sé ekki bundin við lífstíð manns, 
heldur ákveðið árabil, enda sé það ekki skemmra en 10 ár („„annuitetstrygging“). 

Heimilt er ráðherra að leyfa frádrátt á iðgjöldum, er atvinnufyrirtæki greiða 
sem stofnframlag til kaupa á lifeyristryggingum handa starfsmönnum sínum 
vegna liðins starfstíma, ef um er að ræða hliðstæðar reglur þeim, er gilda um 
tryggingar annarra aðila, enda sé iðgjaldaupphæðinni skipt með jöfnum greiðsl- 
um á það mörg ár, að frádráttarbærar iðgjaldagreiðslur verði ekki hærri en 
hjá öðrum hliðstæðum aðilum samkvæmt lögum þessum. 

Skilyrði fyrir því, að iðgjöld fyrir ólögboðna lífeyristryggingu dragist frá tekj- 
um samkvæmt framansögðu, er, að tryggingin sé keypt hjá lífeyrissjóði, trygg- 
ingarfélagi eða stofnun, sem starfar eftir reglum, er fjármálaráðuneytið sam- 
þykkir, og séu þar m. a. fyrirmæli um ávöxtun og vörzlu tryggingarfjárins og 
eftirlit með starfseminni. 

Þá skal og draga frá tekjum iðgjald af lifsábyrgð, er skattgreiðandi hefur 
keypt sér, þó ekki hærra iðgjald en kr. 2000.00. 
Iðgjöld til stéttarfélaga, sjúkrasjóða, styrktarsjóða og atvinnuleysissjóða, þó 
ekki hærri en sem svarar 5% af hreinum tekjum aðila. 
Vexti af skuldum gjaldanda, öðrum en þeim, sem ræðir um í staflið a. Þó má 

ekki færa til gjalda vexti af skuldum stofnuðum vegna húsbygginga, sem á- 
fallnir eru áður en húsin eru tekin í notkun. Afföll af seldum verðbréfum skal 
færa til gjalda skv. reglunum í 7. gr. d-lið, síðustu málsgr. 
Eignarskatt, sem greiddur hefur verið á árinu. 
Fæðiskostnað sjómanna á fiskiskipum, ef þeir þurfa sjálfir að sjá sér fyrir 
fæði, og við ákvörðun þess kostnaðar sé farið eftir mati skaltayfirvalda á 
fæði til tekna. Enn fremur skal draga frá tekjum háseta, bátsmanns og 2. 
stýrimanns á togara kr. 300.00 á mánuði og frá tekjum sjómanna á öðrum 
fiskiskipum kr. 200.00 á mánuði vegna sérstaks hlífðarfatakostnaðar, hvort 
tveggja miðað við þann viknafjölda, sem þeir voru háðir greiðslu slysatrygg- 
ingariðgjalda sem fiskimenn. 

- Ferðakostnað þeirra skattgreiðenda, er fara langferðir vegna atvinnu sinnar, 
eftir mati skattayfirvalda. Nánari ákvæði skulu sett í reglugerð um þennan 
frádrátt. 
Nú vinnur gift kona, sem er samvistum við mann sinn, fyrir skattskyldum 
tekjum, en keypt er í staðinn heimilisaðstoð, og er þá heimilt að draga frá 
tekjum hjónanna, áður en skattur er á þær lagður, fjárhæð, er nemur persónu- 
frádrætti konunnar samkvæmt 12. gr. og % af persónufrádrætti barna og ann- 
arra ómaga, sem hjónin hafa á framfæri á heimili sínu. Frádrátturinn í heild 

má þó aldrei vera meiri en nemur % af því, sem konan vinnur inn, og heldur ekki 
meiri en greitt hefur verið fyrir keypta heimilisaðstoð. Til keyptrar heimilis- 
aðstoðar telst kaup og hlunnindi þjónustufólks á heimilum og greiðslur fyrir 
börn á dagheimilum. Sama gildir um einstæðar mæður, ef þær framfæra börn 
sín eða aðra ómaga heima og kaupa heimilisaðstoð vegna eigin öflunar skatt- 
skyldra tekna. Ekklar og ógiftir menn, sem hafa börn eða aðra ómaga á fram- 
færi á heimili sínu og hafa haft ráðskonu eða keypt heimilisaðstoð, mega draga 
frá skattskyldum tekjum fjárhæð, sem nemur persónufrádrætti konu og Íg af 
persónufrádrætti ómaga sinna á heimilinu, þó ekki meira en tilkostnaðinum 
nemur. 
Kostnaður við stofnun heimilis skal dreginn frá tekjum hjóna á því skattári, 
sem þau ganga í hjónaband, og skal sá frádráttur nema persónufrádrætti fyrir 
ómagalaus hjón samkvæmt 12. gr. 
Helming af björgunarlaunum, er áhafnir skipa hljóta. Þetta gildir þó ekki um 
áhafnir þeirra skipa, sem eingöngu eru björgunarskip. Heimilt er að láta þetta

ákvæði gilda um björgunarlaun, sem greidd voru árin 1951 og 1952, og endur- 
greiða skatt samkvæm því. 

m. Nú færir leigutaki í íbúðarhúsnæði sönnur á, að hann borgi hærri húsaleigu 
en því nemur, sem afnot húsnæðisins mundu talin til tekna, ef það væri sjálfs- 
íbúð, og er honum þá heimilt að telja hálfan muninn til frádráttar tekjum, 
áður en skattur er á þær lagður. Frádráttarheimild þessi gildir þó ekki fyrir 
einhleypa, og húsaleigufrádrátturinn má ekki nema meiru en kr. 600.00 á ári 
á hvern mann, sem framteljandi hefur bæði á framfæri og í heimili. 
Þegar skattur er lagður á tekjur, sem renna til einstaklinga, félaga eða stofn- 

ana, sem ekki eiga heimili hér á landi (sbr. 2. gr. og 3. málsgr. 3. gr.), má draga frá 
tekjunum þau útgjöld, sem beinlínis viðkoma þessum tekjum. 

Tekjur þær, sem koma til greina við ákvörðun skattsins, eru skattskyldar 
án tillits til þess, hvernig þeim er varið, hvort heldur gjaldandi hefur þær sér eða 
skylduliði sínu til framfæris, nytsemdar eða munaðar, til hjúahalds, nema til at- 
vinnurekstrar sé, til þess að færa út bú sitt eða atvinnuveg, til umbóta á eignum 
sínum eða til þess að afla sér fjár, til gjafa eða hvers annars sem er. 

11. gr. 
Tekjur hjóna, er samvistum eru, skulu saman taldar til skattgjalds, enda þótt 

séreign sé eða sératvinna, enda ábyrgjast bæði skattsreiðslu. Rétt er því hjóna, er 
skattgreiðslu annast, eða erfingjum þess, að krefjast endurgjalds af hinu eða erf- 
ingjum þess á þeim hluta skattsins, er að réttum tölum kemur á séreign eða sér- 
atvinnu þess hjóna, er eigi innti af hendi skattgreiðslu. 

Tekjur barna innan 16 ára (þar með talin stjúpbörn, kjörbörn og fósturbörn) 
teljast með tekjum foreldra. Séu tekjurnar meiri en sem nemur frádrætti fyrir 
börn samkvæmt 12. gr., er þó heimilt, að þau séu sjálfstæðir skattgreiðendur. 

Með tekjum barna, sem eru í foreldrahúsum og eru sjálf skattgreiðendur, 

telst eigi það framfæri, sem þau fá að nokkru eða öllu leyti hjá heimilisföður, 
nema það sé endurgjald fyrir vinnu við atvinnurekstur hans. 

12. gr. 
Frá hreinum tekjum heimilisfastra manna hér á landi, eins og þær eru ákveðn- 

ar samkvæmt lögum þessum, skal draga sem hér segir: 
Fyrir einstakling kr. 6500.00. 
Fyrir hjón kr. 12000.00 (6 þús. fyrir hvort). 

Fyrir hvert barn kr. 4500.00. 
Nú breytist kaupgjaldsvísitala til hækkunar eða lækkunar frá því sem hún 

var að meðaltali árið 1953, og skal þá framangreindum frádráttarupphæðum breytt 
í réttu hlutfalli við vísitölubreytingarnar. Brot úr hundraði skal fella niður af út- 
komu, þegar reiknaðar eru út frádráttarupphæðir. 

Frádráttur veitist fyrir þau börn, sem ekki eru fullra 16 ára í byrjun þess 

almanaksárs, þegar skattur er á lagður. Hér með teljast stjúpbörn, kjörbörn og 
fósturbörn, sem ekki er greitt meðlag með. Fyrir aðra skylduómaga, sem skatt- 
greiðandi hefur á framfæri sínu, veitist sami frádráttur og fyrir börn, en hafi þeir 
tekjur, lækkar frádrátturinn sem þeim nemur, og fellur burt, ef tekjuupphæðin 
nemur lögleyfðum ómagafrádrætti eða meiru. 

Frá tekjum þeirra, sem eru í foreldrahúsum á framfæri eða við nám og enga 
atvinnu hafa, skal draga það, sem útheimtist þeim til framfæris eða menningar. 

Að loknum frádrætti samkv. þessari grein skal sleppa því, sem afgangs verður 
þegar tekjuhæðinni er deilt með 50. Af þeirri tekjuupphæð, sem þá er eftir, greiðist 
skatturinn, og miðast hann við skattgjaldið samkv. 6. gr. 

1954 

46 
14. apríl

46 Ef tekjurnar eftir allan löglegan frádrátt nema ekki fullum 100 kr., greiðist 
14. apríl enginn skattur af þeim. 

13. gr. 
Skattinn skal miða við tekjur næsta almanaksárs á undan skattákvörðun, 

nema annað sé venjulegt rekstrarár í atvinnugrein aðila, eða hann sýni, þegar 
hann telur fram, að hann hafi annað reikningsár, enda getur skattanefnd þá veitt 

honum heimild til að hafa það reikningsár í stað almanaksársins. 

II. KAFLI 

Um eignarskatt. 

14. gr. 
Af skuldlausri eign skal árlega greiða skatt sem hér segir: 

Ef eignin er yfir 10000 kr., en undir 15000 kr., greiðist af henni 1%. 

Af  15000— 30000 kr. greiðist 16 kr. af 15000 og 2% af afgangi 
—  30000— 40000 — — 45 — —  30000 — 30 — — 
—  40000— 50000 — — 15 — —  40000 — 4%0.— — 
—  50000— 75000 — — 115 — —  50000 — $5% — — 
—  75000— 100000 — — 240 — — 75000— lo — — 
—  100000-- 250000 —  — 390 — —- 100000 — T%o— — 
—  250000— 500000 —  — 1440 — — 250000 — 8%o.— — 
—. 500000—1000000 —  — 3440 — — 500000 — 9%o — — 
— 1000000 og þar yfir — 7940 — — 1000000 — 10% — — 

Af eign, sem ekki nemur yfir 10000 kr., greiðist enginn skattur. 

15. gr. 
Eignarskatt greiði allir hinir sömu, sem skattskyldir eru til tekjuskatts, ef 

þeir eiga eign og eignarréttindi, sem skatt ber að greiða af samkvæmt lögum þess- 

um. Innlend hlutafélög og önnur félög hafa leyfi til að draga hlutafé sitt eða 
stofnfé frá eignaupphæðinni, áður en skattur er á lagður. 

Menn, sem eigi eru heimilisfastir hér á landi, og útlend félög greiða eignar- 
skatt af þeim eignum sínum hér á landi, sem gefa af sér tekjur þær, er um ræðir 
í 2. gr, og reiknast skatturinn samkvæmt reglunum í 14. gr., þó aldrei lægri en 
4%, af hinum skattskyldu eignum. 

16. gr. 

Undanþegnir öllum eignarskatti eru hinir sömu, sem samkvæmt 4. gr. eru 
undanþegnir tekjuskatti. Þeir, sem samkvæmt 5. gr. eru undanþegnir tekjuskatti, 
eru einnig undanþegnir eignarskatti, í samræmi við reglur þær, sem settar eru í 
þeirri grein. 

17. gr. 
Skattskyldar eignir teljast, með þeim undantekningum og takmörkunum, sem 

gerðar eru í 14. og 15. gr., allar fasteignir og allt lausafé skattgreiðanda, að frá- 
dregnum skuldum, svo sem jarðir, húseignir, skip, skepnur, verkfæri, vélar, vöru- 
birgðir, peningar og verðbréf, útistandandi skuldir og aðrar fjárkröfur og verðmæt 
eignarréttindi, húsgögn og aðrir innanstokksmunir og skartgripir. Þegar skattur 
greiðist samkvæmt síðari málsgrein 15. gr. má þó aðeins draga frá þær skuldir, 
sem hvíla á þeim eignum, sem skattur er greiddur af. — Eignirnar eru jafnt skatt- 
skyldar, hvort sem þær gefa af sér nokkrar tekjur eða engar.

18. gr. 
Með skattskyldum eignum er eigi talið: 

a. Skilyrðisbundin fjárréttindi, svo sem réttur til lifsábyrgðarfjár, sem ekki er 
fallið til útborgunar. 

b. Réttur til eftirlauna, lífeyris eða annarrar áframhaldandi greiðslu, sem bundin 

er við einstaka menn. 

c. Réttur til leigulauss bústaðar, eða önnur afnotaréttindi. 

d. Bækur og fatnaður til einkaafnota. 

19. gr. 
Við mat á eignum til eignarskatts skal farið eftir þessum reglum: 

a. Virðing á fasteign skal fara eftir gildandi fasteignamati, eða áætluðu mats- 
verði, ef fasteignamat er ekki fyrir hendi. 

b. Búpening skal telja svo sem hann væri framgenginn í fardögum næst á eftir, 
og með verðlagi, er ríkisskattanefnd ákveður, að fengnum tillögum yfirskatta- 
nefnda, til 5 ára í senn, í fyrsta sinn með hliðsjón af matsverði til skatts næst- 
liðin 5 ár. 

c. Verðlag á skipum og öðru lausafé skal miða við áætlað söluverð. Við ákvörðun 
þess skal meðal annars hafa hliðsjón af því, hve hátt eignirnar eru vátryggðar. 

d. Verzlunarvörur skal meta eftir því, hvað þær kosta komnar í hús eða á sölu- 
stað í árslok, enda séu hæfileg afföll leyfð á gölluðum eða úreltum vörum. 

e. Hlutabréf skulu talin með nafnverði, ef hlutaféð er óskert, en annars með hlut- 

fallslegri upphæð, miðað við upphaflegt hlutafé. 
Skuldabréf og önnur slík verðbréf skal meta eftir nafnverði, nema sér- 

stakar ástæður þyki til, að þau þyki ótrygg. Þó skulu veðdeildarbréf og skulda- 
bréf hins opinbera metin eftir venjulegu söluverði slíkra bréfa í árslok, ef 
það er vitað. 

f. Útistandandi skuldir skulu taldar með nafnverði, hvort sem vextir eiga að 
greiðast af þeim eða ekki, nema vitanlegt sé, að þær séu minna virði eða 

tapaðar með öllu. 
sg. Réttindi til stöðugra tekna skulu metin eftir því endurgjaldi, sem hæfilegt 

væri fyrir þau þegar skatturinn er lagður á. 
Nánari reglur um virðingu getur fjármálaráðherra sett. 

20. gr. 
Eignir hjóna, sem samvistum eru, skulu lagðar saman til eignarskatts, enda 

ábyrgjast bæði greiðslu. Þeir, sem hafa á hendi fjárforræði ómyndugra, bera ábyrgð 
á skattgreiðslu þeirra. 

21. gr. 
Eignarskattur skal að jafnaði ákveðinn eftir eign gjaldanda í lok almanaks- 

ársins. Þó mega þeir, sem nota annað reikningsár en almanaksárið, telja fram 
eignir sínar Í lok þess reikningsárs, sem er næst á umdan skattálagningunni. 

Krónutala sú, sem skattur er talinn af, skal ávallt deilanleg með 100; því, sem 

fram yfir er, skal sleppt. 

III. KAFLI 

Um skattfrelsi sparifjár. 

22. gr. 
Undanþegnar framtalsskyldu og eignarskatti eru innstæður í bönkum, spari- 
sjóðum og löglegum innlánsdeildum félaga, svo sem hér segir: 

a. Innstæður skattgreiðanda, sem ekkert skuldar. 

b. Innstæður skattgreiðanda, er ekki skuldar meira en 120 þús. kr. samtals, enda 

séu þær skuldir fasteignaveðlán, tekin til 10 ára eða lengri tíma og sannanlega 
notuð til þess að afla fasteignanna eða endurbæta þær. Ákvæði þetta um frá- 
vik vegna fasteignaveðskulda nær ekki til félaga, sjóða eða stofnana. 

c. Sá hluti innstæðu hjá öllum skattgreiðendum, sem er umfram skuldir. Inn- 
borgað hlutafé og stofnfé telst til skulda félaga í þessu sambandi. 
Undanþegnir framtalsskyldu og tekjuskatti eru allir vextir af eignarskattfrjáls- 

um innstæðum. 
Þeir, sem bókhaldsskyldir eru, en njóta undanþágunnar, skulu með venjuleg- 

um hætti færa allar innstæður sínar og vexti af þeim í bækur sínar og ársreikninga. 
Komi í ljós á framtölum gjaldenda ósamræmi milli ára, sem stafað getur af 

því, að innstæða hefur ekki verið framtalin vegna framangreindrar undanþágu, 
ber gjaldendum að leggja fyrir skattayfirvöld, þegar þess er krafizt, yfirlit frá 
innlánsstofnunum um allar innstæður sínar á tímabili því, sem um er að ræða, 
og einnig geta skattayfirvöld krafizt hjá innlánsstofnunum allra þeirra upplýsinga, 
sem þau telja þörf fyrir í þessu sambandi. 

IV. KAFLI 

Um skattanefndir o. fl. 

23. gr. 
Tekjuskattur og eignarskattur samkvæmt lögum þessum er ákveðinn af skatta- 

nefndum í hreppum og skattanefndum eða skattstjóra í kaupstöðum. Í skattanefnd 
sitja 3 menn. Í hreppum: Hreppstjóri eða sá, er að lögum gegnir starfi hans, einn 
maður tilnefndur af sýslumanni og einn kosinn af hreppsnefndinni. Í kaupstöðum: 
Bæjarstjóri, einn maður tilnefndur af bæjarfógeta og einn kosinn af bæjarstjórn. 
Sé bæjarfógeti jafnframt bæjarstjóri kaupstaðarins, tilnefnir hann tvo menn í 
nefndina. 

Skipa skal tvo varamenn, er taka sæti í skattanefndum í forföllum nefndar- 
manna. Annan varmanninn tilnefnir bæjarfógeti eða sýslumaður, en hinn kýs 
bæjarstjórn eða hreppsnefnd. 

Formaður skattanefndar í kaupstöðum er bæjarstjóri, eða þar sem hann er 
eigi, sá nefndarmaður, er bæjarfógeti nefnir til, en annars staðar er hreppstjóri 
formaður. Í forföllum formanns kýs skattanefnd sjálf formann um stundarsakir. 

Undirskattanefndarmenn þeir, er nú eru, halda starfi sínu þar til tími þeirra 
er útrunninn. 

24. gr. 
Í Reykjavík skipar fjármálaráðherra skattstjóra og varaskattstjóra. Hefur 

skaltstjóri Reykjavíkur sama vald og sömu störf og skattanefndir, eða eftir atvik- 
um formenn skattanefnda utan Reykjavíkur. 

Heimilt er fjármálaráðherra að gera sömu tilhögun um ákvörðun skatts í 
hinum öðrum kaupstöðum og sett er fyrir Reykjavík. 

25. gr. 
Í hverju lögsagnarumdæmi skal skipa yfirskattanefnd. Þar, sem bæjarfógeta- 

embætti er sameinað sýslumannsembætti, skal vera ein yfirskattanefnd bæði fyrir 
kaupstaðinn og sýsluna. Í nefndinni eiga sæti lögreglustjóri, sem er formaður, og 

tveir menn, sem fjármálaráðherra skipar. Hann skipar og tvo varanefndarmenn, 
sem taka sæti í nefndinni í forföllum nefndarmanna, eftir því sem formaður 
ákveður. Í Reykjavík skipar fjármálaráðherra 3 menn í yfirskattanefnd og 3 vara- 
menn. Hann ákveður og, hver skuli vera formaður nefndarinnar.

Yfirskattanefndarmenn þeir, sem nú eru, halda sarfi sínu þar til 6 ára skip- 

unartími þeirra er útrunninn. 

26. gr. 
Fjármálaráðherra skipar 3 menn í ríkisskattanefnd og jafnmarga varamenn. 

Ákveður ráðherra, hver skuli vera formaður nefndarinnar. Einn nefndarmanna 

skal hafa þekkingu á landbúnaði, en annar á sjávarútvegi og viðskiptum. Ríkis- 
skaltanefnd hefur skrifstofu í Reykjavík. 

27. gr. 
Enginn má sitja í skattanefnd, yfirskattanefnd eða ríkisskattanefnd, nema 

hann: 
1. hafi óflekkað mannorð, 
2. sé fjárráður, 

3. hafi náð lögaldri. 
Í skattanefnd mega ekki sitja saman skyldir menn eða mægðir að feðgatali 

eða niðja, hjón, kjörforeldri og kjörbörn, fósturforeldri og fósturbörn, hvorki sem 
aðalmenn né varamenn. 

Skattanefndarmenn og yfirskattanefndarmenn skulu eiga heimili í skattum- 
dæminu og ríkisskattanefndarmenn skulu eiga heimili í Reykjavík. 

28. gr. 
Sami maður má ekki eiga sæti nema Í einni skattanefnd. Skattanefndarmenn, 

aðrir en bæjarstjórar, hreppstjórar og skattstjórar, skulu skipaðir 6 ára, þannig 
að annar meðnefndarmaður fer frá 3. hvert ár, eftir hlutkesti í fyrsta sinn. Ef 
nefndarmaður fer frá eða deyr áður en tími hans er liðinn, skal skipa mann í 
stað hans til þess tíma, er hann átti eftir að sitja í nefndinni. 

Nefndarmann, sem gengur úr, má skipa svo oft sem vill. Nefndarstarfið er 
borgaraskylda, sem enginn löghæfur maður getur skorazt undan að gegna, nema 
hann hafi verið í skattanefnd í 6 ár samfleytt eða sé orðinn 60 ára gamall. 

Skattstjórar í Reykjavík og öðrum kaupstöðum (sbr. 24. gr.) og formaður 
ríkisskattanefndar skulu skipaðir til 6 ára. 

29. gr. 
Skattanefndarmenn og skattstjórar, er eigi hafa áður unnið heit embættis- 

manna eða sýslunarmanna, skulu á fyrsta nefndarfundi, er þeir sitja, undirrita í 
gerðabók nefndarinnar drengskaparheit um það, að þeir skuli gegna starfinu hlut- 
drægnislaust eftir beztu vitund og sannfæringu og gæta þagnarskyldu um allt, er 
þeir fá vitneskju um í starfinu og varðar eignir og tekjur gjaldþegna. 

30. gr. 
Enginn má taka þátt í meðferð máls, hvorki skattákvörðun eða kæru, ef það 

mál varðar sjálfan hann, konu, niðja, foreldra, kjörforeldra eða fósturforeldra, 
kjörbörn eða fósturbörn, systkini, kjörsystkini eða fóstursystkini eða mægðamenn 
að feðgatali, eða ef aðrar ástæður eru til að óttast, að hann geti ekki litið hlut- 
drægnislaust á málavöxtu. Tekur varamaður sæti í nefnd samkvæmt kvaðningu 
formanns, ef aðalmanns missir við. 

31. gr. 
Skattanefndarmenn og skattstjórar fá laun fyrir störf sín sem hér segir: 

a. Í kaupstöðum og kauptúnum, sem eru hreppur fyrir sig, skal greiða skatta- 
nefnd 2%, en annars staðar á landinu 4% af þeirri upphæð, sem skatturinn 

nemur. Þó skal borgunin ekki fara fram úr 20 kr. og ekki vera minni en 14 
kr. fyrir hvern starfsdag nefndarmanns. 

b. Yfirskattanefndarmenn utan Reykjavíkur fá 15 krónur á dag og ferðakostnað. 
c. Borgun til skattstjóra, yfirskattanefndarmanna í Reykjavík og ríkisskatta- 

nefndar fer eftir samningi við fjármálaráðherra. 
Þóknun til skattanefnda og skattstjóra greiðist úr ríkissjóði. Formenn yfir- 

skattanefnda úrskurða reikninga skattanefnda og greiða þá á manntalsþingum. 
Fjármálaráðuneytið úrskurðar reikninga skattstjóra, yfirskattanefnda og ríkis- 
skattanefndar. 

V. KAFLI 

Um framtal tekna, fresti, úrskurði, innheimtu o. fl. 

32. gr. 
Gjaldendur skulu skattlagðir þar, sem þeir eiga lögheimili samkv. allsherjar- 

spjaldskrá Hagstofu Íslands hinn 1. desember á viðkomandi skattári. Hlutafélög 
og önnur atvinnufélög innlend skulu sett í skatt þar, sem þau eiga heimili, en 
erlend þar, sem aðalumboðsmenn þeirra hér á landi eru búsettir, enda beri téðir 
umboðsmenn ábyrgð á greiðslu skattsins. 

Aðrir gjaldendur, sem ekki eru búsettir hér á landi, greiði skatt á þeim stöð- 
um, þar sem þeir hafa tekjur sínar eða eignir. 

Ráðuneytið sker úr, ef vafi leikur á, hvar gjaldandi skuli settur í skatt. 
Óheimilt er að slíta félagi og úthluta eignum þess fyrr en opinberir skattar 

af tekjum þess og eignum hafa að fullu verið greiddir fyrir allan starfstíma fé- 
lagsins. 

33. gr. 
Allir þeir, sem hafa tekjur samkv. 7. gr. eða eignir samkv. 17. gr., skulu af- 

henda skattanefnd skriflega skýrslu, að viðlögðum drengskap, um tekjur sínar 
síðast liðið ár og eignir í árslok. Sama skylda hvílir og á hverjum þeim, sem 
veilir forstöðu verzlun, verksmiðju eða öðru atvinnufyrirtæki, ef eigandinn er eigi 
búsettur innanlands, svo og á stjórn félags eða stofnunar og þeim, er hefur á 
hendi fjárhald fyrir þann, sem ekki er fjárráður, og einnig á skiptaráðendum 
dánar- og þrotabúa. Skýrslur þessar skulu komnar í skaitstofuna í Reykjavík og 
til skattanefnda eða skattstjóra í kaupstöðum fyrir lok janúarmánaðar, en í hend- 
ur skattanefnda eða skattstjóra annars staðar á landinu fyrir lok febrúarmánaðar. 
Skattstjóri eða skattanefnd getur þó, ef sérstaklega stendur á, veitt mönnum frest 
til framtals til 15. marz. 

Þeir, sem reka atvinnu á fleiri stöðum en einum, þurfa ekki að hafa skilað 

framtölum sínum fyrr en 31. marz í Reykjavík og 20. marz annars staðar á landinu, 
og vátryggingarfélög eigi fyrr en 30. júní. 

Nú þykist framteljandi ekki sjálfur vera fær um að gefa fullnægjandi skýrslu 
um tekjur sínar og eignir, og er þá skattanefnd skyld að veita honum aðstoð til 
þess, en hann er skyldur að láta skattanefnd í té allar upplýsingar, er hún þarf, 
til þess að gera framtal hans sem réttast. 

Hvenær sem skattanefnd þykir þörf á, getur hún krafizt þess, að skattfram- 
teljendur leggi bækur sínar fyrir hana, eða einstaka nefndarmenn, eða einn eða 
tvo reikningsfróða menn utan nefndarinnar, er ekki séu keppinautar framteljanda. 

94. gr. 
Allir embættismenn og aðrir, er einhver störf hafa á hendi í almenninssþarfir, 

stjórnendur banka og sparisjóða, hlutafélaga og annarra félaga og stofnana, eru 
skyldir að láta skattanefndum í té ókeypis og í því formi, sem óskað er, allar þær

skýrslur, er þær beiðast og unnt er að láta þeim í té, svo sem skýrslur um starfs- 46 
laun, skuldabréf, vaxtabréf, hlutabréf og arð, um vaxtafé í bönkum, sparisjóðum 14. apríl 
og annað því um líkt. Ríkisskattanefnd hefur og ætíð aðgang að bókum banka og 
sparisjóða og annarra peningastofnana fyrir sig og þá menn, er hún felur að rann- 
saka skuldir, inneignir, verðbréfaeign og annað, er lýtur að efnahag gjaldþegns. 
Þeir, sem hafa menn í þjónustu sinni, er taka kaup fyrir starf sitt, eru og skyldir 
að skýra frá því, hvaða kaup þeir greiða hverjum manni, þar með talin stjórnar- 
laun, ágóðaþóknun, gjafir o. fl. 

30. gr. 
Eftir skýrslum þeim, er skattanefnd tekur gildar, skal hún ákveða tekjuupp- 

hæð og eign hvers eins. Heimilt er skattanefnd að leiðrétta einstaka liði framtals, 
ef þeir eru í ósamræmi við gildandi lög og fyrirmæli. Sama gildir og um önnur 
atriði, ef telja má, að óyggjandi upplýsingar séu fyrir hendi, en gera skal þá aðila 
aðvart um slíkar breytingar á framtali. Nú er framtalsskýrsla, eða einstakir liðir 
hennar, ófullnægjandi, óglögg eða tortryggileg, eða nefndin telur þurfa nánari skýr- 
ingar á einhverju atriði, og skal hún þá skora á framteljanda að láta í té skýringar 
Þær og sannanir, er hún telur vanta, innan ákveðins tíma, og er hann skyldur að 
verða við áskorun nefndarinnar. Fái skattanefnd eigi fullnægjandi skilríki fyrir 
framtalinu innan þess tíma, er hún hefur til tekið, skal hún áætla tekjur hans og 
eign eftir beztu vitund. Dvelji hann utanlands, eða svo langt í burtu, að erfitt er 
að ná til hans, og hafi hann ekki umboðsmann fyrir sig nærlendis, sem nefndinni 
er kunnugt um, eða ef ekki er kunnugt um dvalarstað hans, má hún áætla tekjur 

hans og eign án þess að gera honum aðvart. 

Nú er einhver sá, er enga skýrslu gefur, og skal þá nefndin áætla tekjur hans 

og eign svo ríflega, að ekki sé hætt við, að upphæðin sé sett lægri en hún á að 
vera Í raun réttri, enda skal hún vera að minnsta kosti 10% hærri heldur en skatt- 
mat næst á undan, og ef vanræksla er ítrekuð, skal hækkunin vera minnst tvö- 
föld á við hækkunina árið á undan. Komi síðar í ljós, að áætlun hefur verið of 

lág eða skattþegni hefur ekki verið gert að greiða skatt af öllum tekjum sínum 
og eignum, er heimilt að reikna skatt gjaldanda að nýju, þó ekki lengra aftur í 
tímann en 5 ár. 

36. gr. 
Þegar á skattgreiðanda hefur fallið vegna alvarlegra sjúkdóma tilfinnanlegur 

kostnaður, sem ekki er bættur samkvæmt lögum um almannatryggingar, eða veik- 
indi, slys eða mannslát hafa skert gjaldþol hans verulega, má skattanefnd taka 

við umsókn hans um linun eða eftirgjöf á skattgreiðslunni og senda hana með 
umsögn sinni til yfirskattanefndar, er leggur úrskurð á beiðnina. Skattanefnd getur 
og að eigin hvötun gert tillögu til lækkunar á skattgjaldi, þegar svo er ástatt sem 
segir í upphafi þessarar greinar. Yfirskattanefndir geta einnig, eftir tillögum undir- 
skattanefnda, leyft persónufrádrátt fyrir ættingja eða vandamenn, sem vitað er um, 

að skattþegn hefur á framfæri sínu, allt að þeirri upphæð, sem leyfð er til frá- 
dráttar fyrir skylduómaga samkvæmt 12. gr. 

91. gr. 
Innan marzmánaðarloka skal skattanefnd hafa lokið ákvörðun tekna og eigna 

og samið skrá, er nefnist skattskrá, um alla þá, er eiga að greiða tekjuskatt eða 
eignarskatt í umdæmi hennar. Í Reykjavík þarf skattskrá þó ekki að vera fullgerð 
fyrr en 24. dag maímánaðar. Á skattskrá skal greina skattskyldar tekjur samkv. 
7. og 8. gr., frádrátt samkv. 10. og 12. gr. og tekjuskatt, skattskyldar eignir samkv. 
17. gr. og eignarskatt hvers gjaldanda. Jafnframt skal skattanefnd semja aðra skrá 
um tekjur og eignir framteljenda, er ekki greiða tekju- eða eignarskatt. Á skatt-

46 skrá þeirri, sem lögð er fram í Reykjavík, er þó nægilegt að tilgreina tekjuskatt, 
14. apríl eignarskatt og skattupphæðir samtals. 

Skattskráin skal lögð fram eigi síðar en 25. dag maímánaðar í Reykjavík og 
annars staðar á landinu eigi síðar en 1. dag aprílmánaðar. Skal hún liggja til sýnis 
2 vikur, í hreppum á þingstaðnum eða öðrum hentugum stað, er skattanefnd aug- 
lýsir, í kaupstöðum í bæjarþingstofu, skattstofu eða skrifstofu lögreglustjóra, og í 
Reykjavík í skattstofu eða bæjarþingstofu. 

Sérhver skattþegn getur krafizt munnlegra upplýsinga um það hjá skattanefnd, 
eftir hverju hafi verið farið við ákvörðun tekna hans og eigna. 

38. gr. 
Nú telur einhver skatt sinn eigi rétt ákveðinn af skattnefnd, og getur hann 

þá sent skriflega kæru sína yfir því til formanns skattanefndar eða skattstjóra, í 
Reykjavík innan 14 daga frá því skatískrá er framlögð, en annars staðar fyrir 15. 
dag aprílmánaðar. Innan sama tíma er hverjum gjaldanda heimilt að kæra yfir því, 
að skattskyldum manni sé sleppt eða tekjur og eign einhvers sé of lágt ákveðin, 
svo og að bera upp aðfinningar um hvert það atriði í skattskránni, sem að ein- 
hverju leyti getur snert hagsmuni hans. Formaður kveður nefndarmenn til fundar, 
ásamt kæranda og þeim, sem kært er yfir, og skal úrskurður felldur um kæruna 
fyrir 15. dag júnímánaðar í Reykjavík, en annars staðar fyrir lok aprílmánaðar 
og hlutaðeigendum gert aðvart um úrslitin. 

Skattanefnd leiðréttir skrána samkvæmt úrskurðum þeim, sem felldir eru, og 
sendir hana síðan ásamt framtalsskyrslum og skrá um eignir og tekjur framtelj- 
enda, er ekki greiða skatt, tafarlaust til formanns yfirskattanefndar. 

39. gr. 
Úrskurði skattanefndar eða skattstjóra má skjóta til yfirskattanefndar. Skal 

það gert bréflega og ástæður færðar fyrir kærunni. Sé kæra ekki komin í hendur 
formanns yfirskattanefndar í Reykjavík fyrir 30. dag júnímánaðar og annars staðar 
fyrir 15. dag maímánaðar, verður henni ekki sinnt. Þó er yfirskattanefnd heimilt 
að taka til greina kærur, er síðar koma fram, ef kærandi gerir sennilegt, að hann 

hafi vegna fjrveru eða annarra forfalla, eigi getað kært áður en kærufrestur var 
úti, eða um leiðréttingu á augljósum reikningsvillum við ákvörðun skattsins sé að 
ræða, en leita skal nefndin álits skattanefnda eða skattstjóra um kærur þessar. 

Yfirskattanefnd skal úrskurða kærur fyrir 15. júlí í Reykjavík og annars staðar 
fyrir maílok og tilkynna aðilum úrslitin tafarlaust. 

Yfirskattanefnd úrskurðar einnig, hvort og að hve miklu leyti skuli taka til 
greina umsóknir þær, sem henni hafa borizt frá skattanefndum um linun í skatt- 

greiðslu vegna ástæðna þeirra, er getið er í 36. gr. 
Svo skal og yfirskattanefnd úrskurða kærur yfir úrskurðum niðurjöfnunar- 

nefnda á útsvörum, samkvæmt fyrirmælum laga um útsvör. 

40. gr. 
Yfirskattanefnd skal nákvæmlega endurskoða allar skattskrár í umdæmi sínu 

og hafa strangt eftirlit með því, að skattanefndir gegni skyldum sínum. Ef nefnd- 
inni virðast framtalsskýrslur vera ófullnægjandi eða eitthvað óljóst eða rangt í 

skattskránum, svo sem að einhver sé vantalinn eða tvítalinn á skrá, getur hún heimtað 

nánari skýringar, og skal síðan leiðrétta skrána eftir því, sem henni þykir rétt vera. 
Ef skattskrá breytist við endurskoðun yfirskaltanefndar, skal hún tafarlaust 

tilkynna það skattanefnd og sömuleiðis þeim aðilum, er breyting varðar. 
Yfirskattanefnd skal hafa lokið störfum sínum fyrir 15. júlí í Reykjavík og

annars staðar á landinu fyrir maílok, og sendir hún þá skattskrána ásamt fram- 46 
talsskýrslum og skrá um eignir og tekjur framteljenda, er engan skatt greiða, til 14. apríl 
ríkisskattanefndar. Þó getur fjármálaráðherra veitt yfirskattanefnd lengri frest, 
ef um stórfelldar lagfæringar á skattskránni er að ræða. 

41. gr. 
Úrskurði yfirskattanefndar má skjóta til ríkisskattanefndar, enda sé það gert 

bréflega og kæran, ásamt öllum nauðsynlegum gögnum, komin til formanns fyrir 
júlílok — annars kostar verður henni ekki sinnt. — Ríkisskattanefnd skal leggja 

úrskurð á kærur úr Reykjavík fyrir septembermánaðarlok, en aðrar kærur fyrir 
nóvemberlok og tilkynna innheimtumanni skattsins og aðilum úrslitin tafarlaust. 

42. gr. 
Ríkisskattanefnd skal hafa eftirlit með störfum skattanefnda, skattstjóra og 

yfirskattanefnda og samræma skattaframtöl og skattaákvörðun í hinum einstöku 
skattaumdæmum. Skulu nefndarmenn, eða þeir er nefndin kveður til þess, ferðast 
um á milli skattanefnda og yfirskattanefnda í þessu skyni, þegar ástæða þykir til, 
og yfir höfuð leiðbeina um allt, er að skattaákvörðun og skattaframtali lýtur. 
Nefndin skal og yfirfara skattskrár og framtalsskýrslur. Ríkisskattanefnd getur af 
eigin hvötum rannsakað hvert það atriði, er framkvæmd laga þessara varðar, og 
getur í því skyni krafizt allra upplýsinga hjá skattanefndum, skattstjórum og yfir- 
skattanefndum, svo og hjá lánsstofnunum og öðrum þeim, er í 34. gr. greinir. Loks 
getur ríkisskattanefnd af sjálfsdáðum breytt ályktunum skattanefnda og yfirskatta- 
nefnda, þótt ekki hafi verið kært, en jafnan skal hún þá gera aðilum aðvart áður 
en hún breytir skattgjaldi þeirra án þess að yfir hafi verið kært. 

Úrskurður ríkisskattanefndar er fullnaðarúrskurður. Ágreining um skattskyldu 
má þó jafnan bera undir dómstóla, og einnig gelur fjármálaráðherra leitað álits 
dómstóla um önnur ágreiningsatriði. 

Svo skal og ríkisskatíanefnd úrskurða kærur yfir úrskurðum yfirskattanefnda 
á útsvörum samkvæmi fyrirmælum laga um útsvör. 

43. gr. 
Skattanefndir allar og skattstjórar bæjanna skulu halda gerðabækur, er fjár- 

málaráðuneytið lætur gera á kostnað ríkissjóðs. Löggildir lögreglustjóri gerðabækur 
skattanefnda og skattstjóra, en fjármálaráðuneytið gerðabækur yfirskattanefnda og 
ríkisskattanefndar. 

Í gerðabækur skattanefnda skal meðal annars rita skattskrárnar og úrskurði. 
Skattskrá skal þó eisi rita í gerðabók skattstjóra. Yfirskattanefndir og ríkisskatta- 
nefnd skrá og í gerðabækur sínar úrskurði og aðrar ákvarðanir. 

Formenn skattanefnda og skaftstjórar skulu árlega láta niðurjöfnunarnefnd í 
té ókeypis endurrit af skattskrám, til afnota við niðurjöfnun útsvara. Svo skulu 
og formenn skattanefnda og skattstjórar, hver í sínu umdæmi, gefa hagstofunni 
skýrslu í því formi, sem hún ákveður, um búnaðarástandið ár hvert, þar á meðal 
um heyfeng o. fl, samkvæmt framtali búenda, sem nákvæmlega sé tilgreint, einnig 

að því er þeita varðar, í landbúnaðarskýrslu þeirra til skattálagningar, enda fellur 
þá niður skylda til skýrslugerðar um þetta efni, sem 3. gr. laga nr. 29 8. nóv. 1895, 
gerir ráð fyrir. 

Ef framtali á því, er setja ber á landbúnaðarskýrslu, er ábótavant eða skortir 
með öllu, skal úr því bætt með áætlun skattanefndar.

44. gr. 
Fjármálaráðuneytið hefur eftirlit með því, að skattanefndir allar og skatt- 

sljórar ræki skyldur sínar og fylgi réttum reglum í starfi sínu. Hefur það rétt til 
að fá sendar framtalsskýrslur og leita umsagnar og skýringa skattanefnda og skatt- 
stjóra á öllu því, er framkvæmd þessara laga varðar. 

Einnig er ráðuneytinu heimilt að kæra úrskurði skattanefnda með sama hætti 
og skattþegni sjálfum. Þó er ráðuneytið eigi bundið við kærufresti. 

Ákvæði þessarar greinar skulu gilda um alla ríkisskatta, er skattanefndir 
fjalla um. 

45. gr. 
Lögreglustjórar — í Reykjavík tollstjóri — innheimta tekju- og eignarskatt á 

manntalsþingum ár hvert. Sé skatturinn eigi greiddur innan mánaðar frá gjalddaga, 

skal greiða dráttarvexti, %% fyrir hvern mánuð eða brot úr mánuði, sem greiðsla 

dregst. Nú er skattur eigi greiddur fyrir næstu áramót, eftir að hann var á lagður, 
og skal þá greiða 1% dráttarvexti fyrir hvern mánuð eða brot úr mánuði, sem 

greiðsla dregst frá þeim áramótum. Fjármálaráðherra getur með reglugerð sett 
fyllri ákvæði um innheimtuna, svo sem að gjalddagar skuli vera fleiri en einn 
á ári, þar sem það þykir henta, um tilbúning og sölu skattmerkja og þess háttar. 
Einnig getur fjármálaráðherra með reglugerð skyldað kaupgreiðendur til að gefa 
skýrslur um mannahald og halda eftir og skila til innheimtumanns upp í þing- 
gjöld manna hluta af kaupi þeirra til lúkningar gjöldunum, og má í reglugerð- 
inni setja ýtarlegri ákvæði um allt, er að þessu lýtur. Kaupgreiðandi ábyrgist þá fé 
það, er hann hefur haldið eftir sem geymslufé. Fé þetta og gjöld, er ekki hefur 
verið haldið eftir vegna vanrækslu kaupgreiðanda, má taka lögtaki hjá honum 
sem eigin skattar væru. Nú vanrækir kaupgreiðandi að halda fé eftir upp í gjöldin, 

skila inheimtufé eða umkröfðum skýrslum, og má þá einnig beita sketum, ef eigi 
er úr bætt innan hæfilegs frests, er innheimtumaður ákveður. 

Enn fremur getur ráðherra með reglugerð ákveðið, að innheimta skuli fyrir 
fram upp í væntanlega skatta yfirstandandi árs hjá hverjum gjaldanda fjárhæð, 
er nemi allt að helmingi þeirra þinggjalda, sem honum bar að greiða næstliðið ár. 

Nú breytir ríkisskattanefnd skatti svo seint, að tilkynning um það hefur eigi 
náð innheimtumanni fyrir gjalddaga skattsins, og skal hann þá innheimta eða 
endurgreiða þann skatt síðar á árinu. 

VI. KAFLI. 

Refsiákvæði. 

46. gr. 
Ef skattþegn telur ekki fram eignir sínar og tekjur, eða gerir það ekki fyrr en 

framtalsfrestur er liðinn, eða bætir ekki úr göllum, sem á framtali eru, þótt hann 

hafi fengið áskorun um það frá skattanefnd eða skattstjóra, þá skal ekki færa niður 
skatt hans, þótt hann kæri, nema hann sanni, að tekjur hans eða eign hafi verið áætluð 
meira en fjórðungi hærra en í raun og veru var. Sé mismunurinn % eða meiri, skal 

hann greiða skatt af hinum réttu upphæðum, að viðbættum %. 
Ákvæði þessarar greinar þarf þó ekki að beita, ef gjaldþegn hefur fært gildar 

ástæður sér til afsökunar. 

47. gr. 
Nú skýrir maður af ásetningi eða stórkostlegu hirðuleysi rangt frá einhverju 

því, er máli skiptir um tekjuskatt hans eða eignarskatt, og skal hann þá sekur 
um allt að því tífalda skattupphæð þá, sem undan var dregin. Sektina skal þó

aldrei miða við meira en 10 ár alls. Fjármálaráðherra ákveður sektina, nema hann 46 
eða hinn seki óski, að málinu sé vísað til dómstólanna. 

Nú verður slíkt uppvíst við meðferð dánarbús, og skal þá greiða úr búinu tvö- 
falda þá upphæð, er á vantar. 

Skiptaréttur og skiptaforstjórar skulu, að viðlögðum dagsektum samkvæmt 
úrskurði fjármálaráðherra, gefa skattanefnd skýrslu um fjármuni látinna manna, 
ef fjármunirnir nema meiru en 10000 kr. 

48. gr. 
Sá, sem sekur verður um afbrot það, sem um getur í 1. málsgr. 47. gr., skal 

auk sektarinnar, sem þar er ákveðin, greiða eftir á skattupphæð þá, sem undan 
var dregin. 

Sömu skyldu til að greiða skatt eftir á hefur og hver sá, sem af afsakanlegum 
misskilningi eða misgáningi hefur skýrt frá tekjum sínum eða eignum lægri en 
vera bar, og því greitt minni skatt en honum bar skylda til. 

49. gr. 
Nú kemur það í ljós, að skattþegn vantar á skrá, og skal þá gera honum skatt 

eftir á, þó aldrei lengra aftur í tímann en 3 ár, enda sé skattálagningin tilkynnt 
honum tafarlaust og honum veitt færi á að bera sig upp undan henni með sama 
hætti sem öðrum gjaldendum, eftir því sem við á. 

50. gr. 
Skattnefndarmönnum og skattstjóra er bannað, að viðlagðri ábyrgð eftir 

ákvæðum almennra hegningarlaga um embættismenn og sýslunarmenn, að skýra 
óviðkomandi mönnum frá því, er þeir komast að í sýslan sinni um tekjur og 

efnahag gjaldþegna. 
Hið sama er að segja um þá, er veita nefndunum eða skattstjórum aðstoð við 

starf þeirra, eða á annan hátt fjalla um framtalsskýrslur manna. 

51. gr. 
Nú gegnir einhver ekki skyldu sinni samkvæmt 34. gr., eða skorast undan að 

láta þar nefndar skýrslur af hendi, og sker fjármálaráðherra þá úr og getur, ef 
þörf krefur, lagt við dagsektir, unz skyldunni er fullnægt. 

52. gr. 
Nú hefur skattanefnd eða skattstjóri ekki framkvæmt störf sín samkæmt 

lögum þessum, áður lögmæltur frestur er liðinn, og varðar það þá sektum, allt að 
200 kr., og getur fjármálaráðuneytið auk þess skyldað hina brotlegu til þess að 
ljúka störfum, að viðlögðum dagsektum fyrir hvern einstakan mann, sem ekki 
hefur lögmæta afsökun. 

53. gr. 
Mál út af brotum þeim, er ræðir um í 47. gr., 1. málsgr., og 50. gr. laga þessara, 

skulu sæta sakamálsmeðferð. Mál út af brotum þeim, er í 46. gr., 47. gr., 3. málsgr., 
öl. gr. og 52. gr. segir, skulu sæta meðferð almennra lögreglumála, en ekki skal 
slíkt mál höfða, nema skattþegn sjálfur, skattanefnd, skattstjóri eða fjármálaráð- 
herra krefjist þess. 

54. gr. 
Sektir samkvæmt lögum þessum renna í ríkissjóð, og má innheimta þær með 

aðför. 

14. apríl

VII. KAFLI. 

Ákvæði til bráðabirgða. 

5ð. gr. 
Nú nýtur félag, er um getur í 3. gr. a og hefur sjávarútveg sem aðalatvinnu- 

rekstur, hlunninda vegna framlags í varasjóð samkv. ákvæðum 8. gr., og skal þá 
50% af því fé, er það leggur í varasjóð, ráðstafað á þann hátt, að það sé lagt á sér- 
stakan. reikning í banka eða keypt fyrir það opinber verðbréf og þau falin banka 
til geymslu. Nefnist sá hluti varasjóðsins nýbyggingarsjóður, og gilda um hann 
þær reglur, er greinir í 5659. gr. Áskilinn hluti af varasjóðstillaginu skal lagður 
í nýbyggingarsjóð á því sama ári, sem varasjóðstillagið er ákveðið, en séu vanefnd- 
ir á því að einhverju eða öllu leyti, skal greiða í ríkissjóð 20% af þeirri fjárhæð, 
er til vantar. 

Af fé nýbyggingarsjóðs má ekki meira en % hlutar vera innstæða á biðreikn- 
ingi Í erlendri mynt, sbr. lög nr. 82 9. júlí 1941, nema með sérstöku leyfi nefndar 

þeirrar, er um getur í 58. gr. Getur nefndin veitt leyfi til þess, að meira en að 
ofan greinir sé á biðreikningi, ef aðili sýnir fram á, að hann geti ekki lagt féð fram 
á annan hátt vegna þess, að fé varasjóðs hafi verið notað til að greiða skuldir 
fyrirtækisins. 

56. gr. 
Útgerðarfélag ráðstafar sjálft því fé, er það hefur lagt í nýbyggingarsjóð, en 

því má eingöngu verja til aukningar og endurnýjunar á framleiðsluækjum á 
sviði úgerðar, annað hvort með nýbyggingum innanlands eða með kaupum frá 
öðrum löndum. Þó er heimilt að verja fé nybyggingarsjóðs til að greiða tap á 
átgerð, ef aðrar eignir hrökkva ekki til fyrir því, en áður en það er gert, skal það 
tilkynni nefnd þeirri, er um ræðir í 58. gr., og lætur hún þá aðila vita, hvort hún 
telur slíka ráðstöfun í samræmi við lög þessi. Enn fremur er beim bátaútvegs- 
mönnum, sem Í árslok 1948 áttu í nýbyggingarsjóði lægri fjárhæð en kr. 25 000.00 á 
skip, eða hafa á síðustu tveim árum tapað meiru á útgerðinni en svarar inneign 
þeirra í sjóðnum, heimilt að taka eign sína úr nýbyggingarsjóði og nota sem 
rekstrarfé. 

Sé fé nýbyggingarsjóðs veðsett eða því ráðstafað á einhvern annan hátt en 
að framan greinir, um lengri eða skemmri tíma, skal greiða af því tekjuskatt jafn 
háan þeim skatti, sem hefði orðið að greiða af fénu, þegar það var lagt fyrir, ef það 
hefði þá verið skattskylt. 

57. gr. 
Útgerðarfélag lætur fylgja með skattframtali sínu yfirlýsingu frá hlutaðeig- 

andi banka um það, hve mikið fé sé geymt þar í nýbyggnigarsjóði, og yfirlit um 
þær breytingar, sem kunna að hafa orðið á innstæðu sjóðsins síðan hann var 
myndaður. Enn fremur votorð um, að á fé þessu hvíli engar kvaðir. 

58. gr. 
Þriggja manna nefnd sú!), er skipuð var samkv. g-lið (61. gr.) 4. gr. laga nr. 9 

5. maí 1941, skal hafa eftirlit með því, að fylgt sé fyrirmælum laga þessara um 
ávöxtun og ráðstöfun á fé nýbyggingarsjóðs, en ákvæði laga þessara gilda bæði um 
það fé, er greitt var í nýbyggingarsjóð árið 1941, og það fé, sem síðar er í hann lagt. 
Nefndin er skipuð af ráðherra, einn eftir tilnefningu Landssambands íslenzkra út- 
vegsmanna, annar eftir tilnefningu Alþýðusambands Íslands, en hinn þriðji án ti!- 

1) Með 1. nr. 50/1948 er umboð nýbyggingarsjóðsnefndar fellt niður og störf hennar falin ríkis- 
skattanefnd.

nefningar, og er hann formaður nefndarinnar. Nú verður autt sæti nefndarmanns, 46 

og skipar þá ráðherra mann í nefndina í hans stað, eftir þeirri reglu, er að framan 14. apríl 
greinir. 

Skattanefndir skulu senda nefnd þeirri, er hér um ræðir, skýrslu um framlög 
í nýbyggingarsjóð og innstæðu hvers fyrirtækis, svo fljótt sem unnt er, eftir að upp- 
lýsingar um það bárust þeim í hendur. Um hver áramót skulu þau fyrirtæki, er 
fé eiga í nýbyggingarsjóði, senda nefndinni skýrslu um ráðstöfun þess fjár, er þau 
hafa tekið úr sjóðnum á liðnu ári. 

Nú telur nefndin vafa á því, að fé úr nýbyggingarsjóði hafi verið varið sam- 
kvæmt ákvæðum laga þessara, og skal hún þá tafarlaust tilkynna það stjórn við- 
komandi útgerðarfélags. Nefndin skal síðan úrskurða um það, hvort greiða skuli 
skatt af fénu samkv. síðari málsgr. 56. gr., og tilkynna það skattanefnd og eiganda 
sjóðsins. 

Úrskurðum nefndarinnar má skjóta til ríkisskattanefndar til fullnaðarúrskurðar, 
sbr. þó 2. málsgr. 42. gr. Sé ágreiningur innan nefndarinnar, getur minni hlutinn 
einnig skotið honum til úrskurðar ríkisskattanefndar. 

Þóknun fyrir störf nefndarinnar greiðist úr ríkissjóði. 

59. gr. 
Nú hefur innstæða í nýbyggingarsjóði verið notuð samkvæmt fyrirmælum laga 

þessara, og telst þá sú eign til varasjóðs hjá viðkomandi félagi. 

60. gr. 
Einstaklingar og sameignarfélög, er stunda sjávarútveg sem aðalatvinnurekstur, 

mega draga frá skattskyldum tekjum sínum þær fjárupphæðir, er þau leggja í ný- 
byggingarsjóð af útgerðartekjum sinum, þó eigi hærri fjárhæð en sem nemur 20% 
af hreinum árstekjum þeirra af útgerð áður en tekjuskattur, stríðsgróðaskattur og 
útsvar, sem greitt hefur verið á árinu, er dregið frá tekjunum, enda sé tekjum af 
útgerðinni haldið greinilega aðskildum frá öðrum tekjum gjaldanda. Um ávöxtun 
og ráðstöfun þessa fjár gilda ákvæði þessara laga, eftir því sem við á. 

61. gr. 
Sá hluti af tekjum félags árið 1940, sem undanþeginn var skattgreiðslu árið 

1941 vegna tapsfrádráttar samkv. ákvæðum j-liðar (64. gr.) 4. greinar laga nr. 9 
5. maí 1941, skal teljast til varasjóðs, og má nota þann hluta varasjóðsins til að 
mæta hreinum rekstrarhalla félagsins, að svo miklu leyti sem aðrar eignir þess, 
þar með talin önnur eign í varasjóði, hrökkva ekki til að jafna rekstrarhallann. 
Sé nokkru af þessu fé varið til annars en að framan greinir, skal greiða tekjuskatt 
af 60% þeirrar fjárhæðar, er þannig er varið úr sjóðnum, jafnháan þeim skatti, 
sem hefði orðið að greiða af fénu, þegar það var lagt fyrir, ef það hefði þá verið 
skattskylt. 

62. gr. 
Heimilt er ráðherra að breyta tímaákvörðunum og frestum þeim, sem um ræðir 

í V. kafla laga nr. 6 9. jan. 1935, um tekjuskatt og eignarskatt, eftir því, sem þörf 
krefur. 

63. gr. 
Auk þess tekjuskatts, sem ákveðinn er í 6. gr., skulu þeir skattgreiðendur, sem 

taldir eru í 3. gr., greiða skattauka árið 1954 af tekjum ársins 1953 samkvæmt 
eftirfarandi reglum: 

Af skattskyldum tekjum lægri en 8000 kr. greiðist enginn skattauki. 
Af skattskyldum tekjum yfir 8000 kr., en undir 9000 kr., greiðist 2%. 
Af  9— 10 þús. kr. greiðist 20 kr. af 9 þús.kr. og 4% af afgangi 
— 10—- 12 — — — 600 —— 10 -- — — 5%— — 
— 1— 14 — — — 1600 —-- 121 — — — 6%— — 
— 1417 — — — 280 —— 1 — — — 71%— — 
— 1— 20 — — — 40 — — 11 — — — 8%— — 
— 20— 25 — — — 130 — — 20 — -- — 9% — — 
— 25—30 — — — 1180 — — 25 — — — 10%— — 
— 30—40 — — — 1680 — — 30 — — — 11%— — 
— 40-100 — — — 2780 — — 40 — — —12% — — 
— 100-125 — — — 9980 — — 100 — — — 10%— — 
— 125—150 — — — 12480 — — 125 — — — 1% — — 
— 150—200 — — — 1430 — — 150 — — — 5%— — 
— 200 — — — 16730 — — 200 — — 

Um álagningu, gjaldaga, dráttarvexti, lögtaksrétt, viðurlög og innheimtu þessa 
skatts gilda sömu reglur og um tekjuskatt og eignarskatt. 

64. gr. 
Þegar reiknaður hefur verið tekjuskattur þeirra, er um ræðir í 6. gr. II III, 

og tekjuskattsviðauki samkvæmt 63. gr., skal árið 1954 skattupphæð hvers einstaks 
gjaldanda, af tekjum ársins 1953, lækkuð um 20% -— tuttugu af hundraði. 

65. gr. 
Stríðsgróðaskattur samkvæmt lögum nr. 21/1942, sem árið 1954 er lagður á 

tekjur ársins 1953, skal lækkaður hjá hverjum einstökum gjaldanda um 20% — 
tuttugu af hundraði. 

. 66. gr. 
Eigi er heimilt að leggja tekjuútsvar á þann hluta hreinna tekna, sem er um- 

fram 200 þús. kr. hjá þeim gjaldanda, er greiðir stríðsgróðaskatt. 

67. gr. 
Eignarskattur samkvæmt 14. gr., á lagður árið 1954, skal innheimtur með 50% 

álagi. 

VIII. KAFLI 

68. gr. 
Fjármálaráðherra gefur út reglugerð um framkvæmd og skilning laga þessara, 

nánari ákvörðun skattskyldra tekna og eigna og störf skattanefnda og skattstjóra. 
Enn fremur lætur hann gera fyrirmyndir að eyðublöðum undir skattaskrár og 
tekjuframtal og lætur prenta á kostnað ríkissjóðs. 

Gjört í Reykjavík, 14. apríl 1954. 

Ólafur Thors. Jörundur Brynjólfsson. Árni Tryggvason. 
(L. S.) 

Eysteinn Jónsson.


